
NEWS   AND ARTICLES

Penulis: Ros Anizah Binti Mi’ad

MODUL KEPIMPINAN IKON PERINGKAT DIPLOMA
SESI II 2023/2024 PERINGKAT UITM MUKAH

Modul Kepimpinan Ikon (MKI) adalah program untuk
para siswa dan siswi yang mempunyai potensi
kepimpinan, khususnya dalam kalangan Majlis
Tertinggi Majlis Perwakilan Pelajar (MPP), kelab,
persatuan, dan badan beruniform. Program ini
bertujuan untuk melahirkan ikon yang mampu
memberi impak positif kepada pelajar lain serta
membentuk keterampilan dan jati diri kepimpinan
yang kukuh. Menyedari keperluan ini, Unit
Kepimpinan Pelajar (UKP) UiTM Cawangan Sarawak
telah menganjurkan program MKI sebagai usaha
untuk melahirkan pemimpin berwibawa yang
mampu memastikan kesinambungan agama,
bangsa, dan negara.

Program ini telah dianjurkan oleh Unit Kepimpinan
Pelajar, Bahagian Hal Ehwal Pelajar UiTM
Cawangan Sarawak, Kampus Mukah, dan telah
berlangsung daripada 7 Jun 2024 sehingga 9 Jun
2024 di Takan Berambih, UiTM Kampus Mukah.
Seramai 30 orang pelajar diploma yang terdiri
daripada wakil-wakil siswa dan siswi berpotensi
dalam kalangan Majlis Tertinggi MPP, kelab,
persatuan, dan badan beruniform telah terlibat
sebagai peserta. Program ini juga dikendalikan
oleh empat orang fasilitator yang terdiri daripada
para pensyarah dari pelbagai bidang. Antara
aktiviti yang dijalankan termasuk sesi ice-
breaking, penandaan aras program berimpak
tinggi yang menilai kriteria-kriteria program
berimpak tinggi, pendedahan kepada kriteria
pencalonan Anugerah Tokoh Siswa terkini,
penyediaan kertas kerja program, serta sesi
refleksi diri dalam kumpulan bersama fasilitator.

Secara keseluruhannya, objektif program ini telah
tercapai dan diharapkan penganjuran program
seperti ini akan mendapat sambutan yang lebih
baik pada masa akan datang.

Objektif utama program ini adalah untuk memenuhi
keperluan pelaksanaan modul kepimpinan pelajar di
bawah IKP/UKP bagi mencapai KPI HEP-UKP "PI029
Leadership Programme Organised by Unit
Kepimpinan Pelajar." Di samping itu, program ini
bertujuan memupuk kecemerlangan mahasiswa
sebagai ikon dalam pelbagai bidang, membentuk
semangat jati diri dalam kalangan pemimpin masa
hadapan, dan meningkatkan kemahiran insaniah di
kalangan pelajar UiTM.

Barisan peserta bersama barisan fasilitator

Aktiviti luar permainan bersama peserta program


